
ხელშეკრულება სახელმწიფო შესყიდვის შესახებ №1/ 
 

წინამდებარე ხელშეკრულების პროექტის დებულებები, გარდა სატენდერო დოკუმენტაციის ტექნიკური დავალებით 
გათვალისწინებული აუცილებელი პირობებისა, არ არის სავალდებულო. ისინი ზუსტდება გამარჯვებული პრეტენდენტის 

სატენდერო წინადადების საფუძველზე. გამარჯვებულ პრეტენდენტთან მოლაპარაკების შედეგად მიღწეული შეთანხმებით 
შეიძლება დაზუსტდეს წინამდებარე ხელშეკრულების პროექტის დებულებები ისე, რომ არ ეწინააღმდეგებოდეს სატენდერო 

წინადადებას და სატენდერო დოკუმენტაციაში ასახულ სავალდებულო პირობებს. 
 

ქ. თბილისი                                                                                                                                                                                                    2023 წელი 
 
ხელშეკრულების დამდები მხარეები: 
ერთი მხრივ, სსიპ „შემოსავლების სამსახური“ ფინანსური დეპარტამენტის უფროსის, ______  ___________ სახით (შემდგომში 
„შემსყიდველი“), იურიდიული მისამართი ქ. თბილისი, გორგასლის ქ. №16 
______________________________________________________________________________________________________________________ 

1. ხელშეკრულების ღირებულება 
შემსყიდველმა, სსიპ შემოსავლების სამსახურის მიერ გაწეული მომსახურების საფასურიდან მიღებული სახსრებით, გამოაცხადა 
ელექტრონული ტენდერი სსიპ - შემოსავლების სამსახურის ბალანსზე არსებული სასერვერო ინფრასტრუქტურისა და მონაცემთა 
შემნახველი მასივის მწარმოებლის საგარანტიო მომსახურებისა და ტექნიკური მხარდაჭერის 1 (ერთი) წლის ვადით განახლების 
მომსახურების (CPV-72261000 - პროგრამული უზრუნველყოფის ტექნიკურ მხარდაჭერასთან დაკავშირებული მომსახურებები) 
შესყიდვის მიზნით და ტენდერის შედეგად მიმწოდებელმა აიღო ვალდებულება გაუწიოს შემსყიდველს ზემოაღნიშნული 
მომსახურება ____________ ლარად მიმწოდებლის მიერ გასაწევი ყველა ხარჯისა და საქართველოს კანონმდებლობით 
გათვალისწინებული ყველა გადასახადის ჩათვლით. 
 

2. ხელშეკრულების შესრულების კონტროლი 
2.1. შემსყიდველი ინსპექტირების ჯგუფის მეშვეობით ახდენს შესრულებული მომსახურების კონტროლს (ინსპექტირებას). 
2.2. ხელშეკრულების მიმდინარეობის კონტროლის მიზანს წარმოადგენს: 
2.2.1. მომსახურების გაწევის ვადების ხელშეკრულების მოთხოვნებთან შესაბამისობის დადგენა; 
2.2.2. შესაბამისი შემოწმების აქტის საფუძველზე გაწეული მომსახურების ხარისხის ხელშეკრულების მოთხოვნებთან 
ხელშეკრულებით განსაზღვრულ პირობებთან შესაბამისობის დადგენა ინსპექტირების აქტის გაფორმება; 
2.2.3. სახელმწიფო შესყიდვის შესახებ ხელშეკრულების პირობების შესაბამისად წარმოდგენილი დოკუმენტების საფუძველზე 
მიმწოდებლის მხრიდან ხელშეკრულებით ნაკისრ ვალდებულებებზე კონტროლის განხორციელება, მიმწოდებელთან მიღება-
ჩაბარების აქტის გაფორმება და ანგარიშსწორების პროცესის რეგულირება. 
2.3. ხელშეკრულების შესრულების კონტროლს ახორციელებენ სსიპ „შემოსავლების სამსახურის“ უფროსის ბრძანებით 
განსაზღვრული პირთა ჯგუფი. 
 

3. შესყიდვის ობიექტის მახასიათებლები 
3.1. სსიპ - შემოსავლების სამსახურის ბალანსზე არსებული სასერვერო ინფრასტრუქტურისა და მონაცემთა შემნახველი მასივის 
მწარმოებლის საგარანტიო მომსახურებისა და ტექნიკური მხარდაჭერის 1 (ერთი) წლის ვადით განახლების მომსახურების შესყიდვა, 
ხელშეკრულების დანართი №1-ის შესაბამისად. 
 

4. მომსახურების გაწევის ვადები და პირობები 
4.1. შესყიდვის ობიექტის მიწოდება უნდა განხორციელდეს ხელშეკრულების გაფორმებიდან 15 (თხუთმეტი) კალენდარული დღის 
განმავლობაში. 
4.2. მომსახურება უნდა მოიცავდეს ქვემოთ ჩამოთვლილ მოწყობილობებს და უნდა გრძელდებოდეს შესაბამის თარიღებამდე: 
BMRD9Z2 - PowerSwitch S5248F-ON, 20/06/2023-დან 20/06/2024-მდე 
BN3D9Z2 - PowerSwitch S5248F-ON, 20/06/2023-დან 20/06/2024-მდე 
8ZY6W33 - PowerEdge R740xd, 20/06/2023-დან 20/06/2024-მდე 
37Z6W33 - PowerEdge R940, 20/06/2023-დან 20/06/2024-მდე 
17Z6W33 - PowerEdge R940, 20/06/2023-დან 20/06/2024-მდე 
47Z6W33 - PowerEdge R940, 20/06/2023-დან 20/06/2024-მდე 
27Z6W33 - PowerEdge R940, 20/06/2023-დან 20/06/2024-მდე 
4.3. სასერვერო ინფრასტრუქტურის 24x7-ზე ტექნიკური მხარდაჭერის სერვისისა და აპარატული/ფიზიკური დაზიანებისა და 
ინფორმაციის მატარებლის (დისკი) დაზიანების შემთხვევაში აღდგენის ვადები: 
• სასერვერო ინფრასტრუქტურის 24x7-ზე ტექნიკური მხარდაჭერის სერვისი; 
• აპარატული/ფიზიკური დაზიანების შემთხვევაში აღდგენის დრო უნდა იყოს მაქსიმუმ 14 (თოთხმეტი) კალენდარული დღე; 
• ინფორმაციის მატარებლის (დისკი) დაზიანების შემთხვევაში აღდგენის დრო არ უნდა აღემატებოდეს 5 (ხუთი) კალენდარულ დღეს. 
 

5. შესყიდვის ობიექტის მიღება-ჩაბარების წესი 
5.1. შესყიდვის ობიექტის მიღება–ჩაბარება ხორციელდება მიმწოდებლის მიერ ეტაპობრივად, ფაქტობრივად გაწეული მომსახურების 
შესაბამისად გაფორმებული მიღება–ჩაბარების აქტის საფუძველზე. 
5.2. შემსყიდველი ვალდებულია ოპერატიულად, სიტყვიერი და წერილობითი სახით, აცნობოს მიმწოდებელს შემოწმების შედეგები 
დაწუნებული მომსახურების და წუნდების მიზეზის მითითებით. 
5.3. მომსახურების შემოწმების შედეგად გამოვლენილი დეფექტის ან ნაკლის აღმოფხვრას საკუთარი ხარჯებით უზრუნველყოფს 
მიმწოდებელი შემსყიდველის მიერ განსაზღვრულ გონივრულ ვადებში.  
5.4. მიმწოდებელმა შემსყიდველს უნდა წარუდგინოს მომსახურების გაწევის მიღება-ჩაბარების აქტი და საგადასახადო 
ანგარიშფაქტურა (იმ შემთხვევაში თუ მიმწოდებელი დღგ–ს გადამხდელია, ხოლო თუ მიმწოდებელი არ არის დღგ-ს გადამხდელი, 
მაშინ მიმწოდებელმა უნდა წარმოადგინოს შესაბამისი ცნობა სსიპ შემოსავლების სამსახურიდან). 
5.5. ხელშეკრულებით გათვალისწინებული მიღება-ჩაბარების აქტ(ებ)ის გაფორმებაზე პასუხისმგებელ პირს წარმოადგენს 
შემოსავლების სამსახურის ფინანსური დეპარტამენტის უფროსის მოადგილე. 

6. ანგარიშსწორება 
6.1. ანგარიშსწორება მიმწოდებელთან განხორციელდება ლარებში, უნაღდო ანგარიშსწორების ფორმით, მიმწოდებლის მიერ 
სრულად გაწეული მომსახურების ღირებულების შესაბამისად. 
6.2. ანგარიშსწორება განხორციელდება მიმწოდებლის საბანკო რეკვიზიტებზე. 
6.3. ანგარიშსწორება მიმწოდებელთან განხორციელდება სრულად შესრულებულ მომსახურების შესაბამისი მიღება-ჩაბარების აქტის 
გაფორმების და საქართველოს კანონმდებლობით დადგენილი შესაბამისი საგადასახადო დოკუმენტების (იმ შემთხვევაში, თუ 
მიმწოდებელი დღგ–ს გადამხდელია, ხოლო თუ მიმწოდებელი არ არის დღგ-ს გადამხდელი, მაშინ მიმწოდებელმა უნდა 
წარმოადგინოს შესაბამისი ცნობა სსიპ შემოსავლების სამსახურიდან) წარმოდგენიდან არაუგვიანეს 10 (ათი) სამუშაო დღის ვადაში. 
 

7. მხარეთა ვალდებულებები 
7.1. „მიმწოდებელი“ ვალდებულია: 
7.1.1. გაუწიოს „შემსყიდველს“ ხარისხიანი მომსახურება; 
7.1.2. „შემსყიდველს“ გაუწიოს მომსახურება ხელშეკრულების პირობების შესაბამისად და უზრუნველყოს თანმხლები დოკუმენტაციის 
წარდგენა; 
7.1.3. დაუყოვნებლივ უზრუნველყოს ინსპექტირების შედეგად გამოვლენილი ხარვეზის აღმოფხვრა; 
7.1.4. კეთილსინდისიერად და მაღალპროფესიონალურ დონეზე შეასრულოს ნაკისრი ვალდებულება; 
7.1.5. დროულად განიხილოს „შემსყიდველის“ მიერ წამოჭრილი პრობლემები, რომლებიც დაკავშირებულია ხელშეკრულების 
შესრულებასთან. 
7.1.6. შემსყიდველ ორგანიზაციაში წარმოადგინოს ნივთობრივად და უფლებრივად უნაკლო შესრულებული მომსახურება. 
7.2. „შემსყიდველი“ ვალდებულია: 
7.2.1. უზრუნველყოს „მიმწოდებლის“ დროული და სრული დაფინანსება; 
7.2.2. დროულად განიხილოს „მიმწოდებლის“ მიერ წამოჭრილი პრობლემები, რომლებიც დაკავშირებულია ხელშეკრულების 
შესრულებასთან. 
7.2.3. დაიცვას ხელშეკრულებით გათვალისწინებული ყველა პირობა. 
 

8. მხარეთა უფლება 
8.1. „მიმწოდებელს“ უფლება აქვს: 
8.1.1. ხელშეკრულების ფარგლებში მოითხოვოს დროული და სრული დაფინანსება. 
8.2. „შემსყიდველს“ უფლება აქვს: 
8.2.1. აწარმოოს გაწეული მომსახურების ხარისხის კონტროლი; 
8.2.2. განაცხადოს უარი უხარისხო მომსახურების მიღებაზე. 
 

9. ფორსმაჟორი 
9.1. ხელშეკრულების პირობების ან რომელიმე მათგანის მოქმედების შეჩერება ფორსმაჟორული გარემოებების დადგომის გამო არ 
იქნება განხილული როგორც ხელშეკრულების პირობების შეუსრულებლობა ან დარღვევა და არ გამოიწვევს საჯარიმო სანქციების 
გამოყენებას; 
9.2. ამ მუხლის მიზნებისათვის „ფორსმაჟორი“ ნიშნავს მხარეებისათვის გადაულახავ და მათი კონტროლისაგან დამოუკიდებელ 
გარემოებებს, რომლებიც არ არიან დაკავშირებული შემსყიდველისა და/ან მიმწოდებლის შეცდომებსა და დაუდევრობასთან და 
რომლებსაც გააჩნია წინასწარ გაუთვალისწინებელი ხასიათი. ასეთი გარემოება შეიძლება გამოწვეულ იქნეს ომით, სტიქიური 
მოვლენებით, ეპიდემიით, კარანტინით და საქონლის მიწოდებაზე ემბარგოს დაწესებით, საბიუჯეტო ასიგნების მკვეთრი შემცირებით 
და სხვა. 
9.3. ფორსმაჟორული გარემოებების დადგომის შემთხვევაში ხელშეკრულების დამდებმა მხარემ, რომლისთვისაც შეუძლებელი ხდება 
ნაკისრი ვალდებულებების შესრულება, დაუყოვნებლივ უნდა გაუგზავნოს მეორე მხარეს წერილობითი შეტყობინება  ასეთი  
გარემოებების და მათი გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე მხარისაგან 
წერილობით პასუხს, იგი თავისი შეხედულებისამებრ, მიზანშეწონილობისა და შესაძლებლობისდა მიხედვით აგრძელებს 
ხელშეკრულებით ნაკისრი ვალდებულებების შესრულებას და ცდილობს გამონახოს ვალდებულებების შესრულების ისეთი 
ალტერნატიული ხერხები, რომლებიც დამოუკიდებელი იქნებიან ფორსმაჟორული გარემოებების ზეგავლენისაგან. 
 

10. ხელშეკრულების პირობების და ფასების გადასინჯვა 
10.1. თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების შეცვლის აუცილებლობა, 
ცვლილებების შეტანის ინიციატორი ვალდებულია წერილობით შეატყობინოს მეორე მხარეს შესაბამისი ინფორმაცია. ამავე დროს 
შემსყიდველი არ არის ვალდებული წარუდგინოს მიმწოდებელს რაიმე მტკიცებულებანი იმ გარემოებებთან დაკავშირებით, 
რომლების გამოც წარმოიშვა ხელშეკრულების პირობების შეცვლის აუცილებლობა. 
10.2. წინამდებარე ხელშეკრულების ფასების შეცვლა დასაშვებია საქართველოს სამოქალაქო კოდექსის 398-ე მუხლით 
გათვალისწინებულ შემთხვევებში. 
10.3. საქართველოს სამოქალაქო კოდექსის 398-ე მუხლით გათვალისწინებული პირობების დადგომის შემთხვევაში, დაუშვებელია 
სახელმწიფო შესყიდვის შესახებ  ხელშეკრულების ჯამური ღირებულების 10%-ზე მეტი  ოდენობით გაზრდა. 
10.4. ხელშეკრულების პირობების ნებისმიერი ცვლილება უნდა გაფორმდეს წერილობითი ფორმით, რომელიც ჩაითვლება 
ხელშეკრულების განუყოფელ ნაწილად. 
 

11. სადაო საკითხების გადაწყვეტა 
11.1. შემსყიდველმა და მიმწოდებელმა ყველა ღონე უნდა იხმარონ, რათა შეთანხმებით მოაგვარონ ყველა უთანხმოება და დავა, 
წარმოქმნილი მათ შორის ხელშეკრულების ან მასთან დაკავშირებული სხვა კომპონენტის ირგვლივ. 
11.2. თუ შემსყიდველი და მიმწოდებელი ვერ შეძლებენ სადაო საკითხის შეთანხმებით მოგვარებას, ნებისმიერ მხარეს დავის 
გადაწყვეტის მიზნით შეუძლია დადგენილი წესის მიხედვით მიმართოს საქართველოს სასამართლოს. 
 
12. ხელშეკრულების შესრულების შეფერხება 
12.1. თუ ხელშეკრულების შესრულების პროცესში მხარეები წააწყდებიან რაიმე ხელშემშლელ გარემოებებს, რომელთა გამო 
ფერხდება ხელშეკრულების პირობების შესრულება, ამ მხარემ დაუყოვნებლივ უნდა გაუგზავნოს მეორე მხარეს წერილობითი 
შეტყობინება შეფერხების ფაქტის, მისი შესაძლო ხანგრძლივობის და გამომწვევი მიზეზების შესახებ. შეტყობინების მიმღებმა 
მხარემ ათი დღის ვადაში უნდა აცნობოს მეორე მხარეს თავისი გადაწყვეტილება, აღნიშნულ გარემოებებთან დაკავშირებით. იმ 
შემთხვევაში, თუ ხელშეკრულების პირობების შესრულების შეფერხების გამო მხარეები შეთანხმდებიან ხელშეკრულების  პირობების  

შესრულების ვადის გაგრძელების თაობაზე, ეს გადაწყვეტილება უნდა გაფორმდეს ხელშეკრულებაში ცვლილებების შეტანის 
(შეთანხმების) გზით. 
 
13. ხელშეკრულების პირობების შეუსრულებლობა 
13.1. შემსყიდველი უფლებამოსილია ამ ხელშეკრულების 4.1 პუნქტით გათვალისწინებული ვადის გადაცილების შემთხვევაში 
დააკისროს მიმწოდებელს პირგასამტეხელო ყოველ ვადაგადაცილებულ დღეზე სახელშეკრულებო ღირებულების 0.05%-ის 
ოდენობით. 
13.2. იმ შემთხვევაში, თუ მიმწოდებლის მხრიდან ხელშეკრულებით გათვალისწინებული პირობები და ნაკისრი ვალდებულებები 
იქნება შეუსრულებელი ან არ იქნება ჯეროვნად, კეთილსინდისიერად, დათქმულ დროსა და ადგილას შესრულებული და აღნიშნული 
ხელშეკრულების მოქმედების მანძილზე განმეორდება არაერთგზის, მიმწოდებელს დაეკისრება პირგასამტეხლო ხელშეკრულების 
საერთო ღირებულების 10%-ის ოდენობით და შემსყიდველი იტოვებს უფლებას ცალმხრივად შეწყვიტოს ხელშეკრულება. 
არაერთგზის ნაკისრი ვალდებულებების შეუსრულებლობად განიხილება გამოვლენილი ვალდებულებების არაჯეროვანი 
შესრულების ან შეუსრულებლობის განმეორება. 
13.3. იმ შემთხვევაში, თუ ხელშეკრულებით ნაკისრი ვალდებულებების არაჯეროვანი შესრულების, ვადაგადაცილების ან 
შეუსრულებლობისთვის დაკისრებული პირგასამტეხლოს ჯამური თანხა გადააჭარბებს ხელშეკრულების ღირებულების 0,3%-ს, მეორე 
მხარეს უფლება აქვს შეწყვიტოს ხელშეკრულება. 
13.4. შემსყიდველის მხრიდან ხელშეკრულების 6.3. პუნქტით გათვალისწინებული ანგარიშსწორების ვადების დარღვევის შემთხვევაში 
შემსყიდველს მიმწოდებლის სასარგებლოდ დაეკისრება პირგასამტეხლო შეუსრულებელი ვალდებულების ღირებულების 0,05% 
ყოველ ვადაგადაცილებულ დღეზე. 
 
14. ხელშეკრულების შეწყვეტა 
14.1. ხელშეკრულება შეიძლება შეწყვეტილ იქნეს: 
14.1.1. მხარეთა შეთანხმებით; 
14.1.2. ერთი მხარის მიერ 10 (ათი) კალენდარული დღის განმავლობაში ხელშეკრულებით ნაკისრი ვალდებულებების 
შეუსრულებლობისთვის; 
14.1.3. საქართველოს მოქმედი კანონმდებლობით გათვალისწინებულ სხვა შემთხვევებში. 
 
15. ხელშეკრულების მოქმედების ვადა 
15.1. წინამდებარე ხელშეკრულება ძალაში შედის ხელმოწერისთანავე და მოქმედებს 2024 წლის 31 ივლისის ჩათვლით. 
 
 

     „შემსყიდველი“                                                                                „მიმწოდებელი“ 
                         სსიპ „შემოსავლების სამსახური“ 

 


